
Shri Shivapuramba Ashtakam

శ్రీశివపురామ్బాష్టకమ్ 

భగవతి నిరపాయే భవ్యలావణ్యకాయే
దుత నతజనమాయే వేదశీర్షాదిగేయే  ।

శుభగుణసముదాయేమామవాద్యాప్రమేయే
నమదరిసమవాయే శ్రీమదాత్మేశజాయే  ॥ ౧॥

కులతరవరబాలే కున్దవృక్షాన్తమూలే
నుతమునివరజాలే వహ్నికాసారకూలే ।

అరుణరుచిరచేలే చిత్రకోల్లాసిఫాలే 
వరవితరణశీలే రక్ష మాంయోగబాలే ॥౨॥

ముఖరుచిజితసోమే ముక్తచన్ద్రాభిరామే
దురితభరితభూమేభూరితాశేషకామే ।

రతినుతికృతకామే రూపలావణ్యసీమే
సుమశరరిపువామే పావనాస్యాత్ సదా మే ॥ ౩॥

గతివిజితమతఙ్గే భక్తలీలానుషఙ్గే
కుచముఖజితభృఙ్గే మౌలిరాజత్ద్విజాఙ్గే  ।

కలితగిరిశసఙ్గే ముగ్ధనీలోత్పలాఙ్గే  (ముక్తనీలోత్పలాఙ్గే )
స్మరజనిసతపాఙ్గే పాహి కారుణ్యతుఙ్గే ॥ ౪॥

కృతశివపరితోషాం మఞ్జుభాషావిశేషాం
మణిరుచిపరివేషాం దివ్యమాధుర్యభాషామ్ ।

నిహతవినతదోషాం భక్తరక్షావిశేషాం (నిహతవినతతోషాం)
హృదయదురితమోషాం భావయే భీమఘోషామ్ ॥ ౫॥

కరసరసిజవీణాముద్యదాదిత్యశోణాం
దలితరిపుకృపాణాం సిఞ్జనీన్యస్తబాణామ్   ।

దురితవితతిశాణాముద్వహత్పుష్పబాణాం
కలయ ! నరసురాణాం కామదానప్రవీణామ్  ॥౬॥

భువనతతిజనిత్రీం  బుద్ధినైర్మల్యధాత్రీం    (భువనదధిజనిత్రీం )
సకలశుభభవిత్రీమాగమాల్యాః  సవిత్రీమ్  ।

శుభగుణసుచరిత్రీం  నీలజీమూతగాత్రీం
సురమునినుతిపాత్రీం  భావయే పద్మనేత్రీమ్  ॥ ౭॥

విషమశరకులామ్బాం విస్తృతోచ్చన్నితమ్బాం
ముఖజితవిదుబిమ్బాం విద్రుమాభీష్టబిమ్బామ్   ।

నతమునినికురుమ్బాం తుఙ్గవక్షోజకుమ్భాం
శ్రయహృదయ  !మదమ్బాం కున్దవాటికదమ్బామ్  ॥౮॥

ఇతి శివపురదేవ్యా అష్టకం  శిష్టసమ్పత్ -

ప్రదమిదమనువారం  పఠేత్భక్తియుక్తః  ।
సకలభువనమాతాయోగమాతా తు తస్య

చరణానలినభక్తిం భుక్తిమాద్యాం దదాతి ॥౯॥
ఇతి శ్రీశివపురామ్బాష్టకం   సమ్పూర్ణమ్  ।

శివపురదేవ్యాష్టకం
శివపుర ఏవం తిరుప్పేరున్దురైస్థా 

